
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆՎԱՐԻ 4-Ի N 23-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Մթնոլորտային օդի պահպանության մասին» օրենքով և դրանից բխող Հայաստանի Հանրապետության կառավարության 2024 թվականի հունվարի 4-ի   «Մթնոլորտային օդն աղտոտող (վնասակար) նյութերի արտանետումների պետական հաշվառման և հաշվառման վերաբերյալ տեղեկատվության ամփոփման, վերլուծման և արխիվացման կարգը հաստատելու մասին» N23-Ն որոշմամբ սահմանված կարգին համապատասխան անշարժ աղբյուրներից մթնոլորտ վնասակար նյութերի արտանետումներ ունեցող իրավաբանական և ձեռնարկատիրական գործունեությամբ զբաղվող ֆիզիկական անձինք թղթային տարբերակով կամ լիազոր մարմնի պաշտոնական էլեկտրոնային փոստին շրջակա միջավայրի նախարարություն է (այսուհետ՝ լիազոր մարմին) ներկայացվում  «Անշարժ աղբյուրներից մթնոլորտ արտանետված վնասակար նյութերի մասին»  վարչական վիճակագրական հաշվետվությունները, որի արդյունքում՝
· լիազոր մարմինը ձևավորում է մթնոլորտ վնասակար ազդեցություն ունեցող տնտեսվարողների ցանկը՝ ներառյալ ոչ միայն թույլատվություն ստացած, այլև հաշվառման ենթակա բոլոր տնտեսվարողներին,
· հաշվետվություն չներկայացնելու դեպքում՝ լիազոր մարմինը տեղեկացնում է մթնոլորտային օդի պահպանության ոլորտում վերահսկողություն իրականացնող տեսչական մարմնին՝ համապատասխան գործողություններ իրականացնելու համար,
· [bookmark: _GoBack]տեսչական մարմինը՝ փաստացի ներկայացված տվյալները համադրելով այլ ոլորտային հաշվետվությունների, արտադրանքի ծավալների և հումքի օգտագործման տվյալների հետ, իրականացնում է համապարփակ ստուգումներ։ 
Նախագծով նախատեսվում է  Կառավարության 2024 թվականի հունվարի 4-ի N23-Ն որոշման մեջ կատարել փոփոխություններ։
«Հայաստանի  Հանրապետության  կառավարության 2024 թվականի հունվարի 4-ի N23-Ն որոշման մեջ փոփոխություններ կատարելու մասին» կառավարության որոշման նախագծի (այսուհետ՝ Նախագիծ) մշակման անհրաժեշտությունը բխում է վարչապետի 2022 թվականի օգոստոսի 3-ի №02/16.11/25429 հանձնարարականից՝ պետական գերատեսչական մարմինների կողմից համապատասխան թույլատվական փաստաթղթերը բացառապես էլեկտրոնային եղանակով տրամադրելու գործընթացն ապահովելու նպատակով: 

1. Առաջարկվող կարգավորման բնույթը
Նախագծով  նախատեսվում է սահմանել, որ վարչական վիճակագրական հաշվետվությունների ներկայացման, ինչպես նաև հաշվետվությամբ ներկայացված տվյալների ամփոփման և արխիվացման  գործընթացները պետք է իրականացվեն էլեկտրոնային եղանակով՝ այդ նպատակով ստեղծվող «Շրջակա միջավայրի կառավարման ոլորտի թվային ծառայությունների հարթակ» էլեկտրոնային համակարգի միջոցով։

1. Նախագծի մշակման գործընթացում ներգրավված ինստիտուտները
Նախագծերը մշակվել են շրջակա միջավայրի նախարարության կողմից:

1. Ակնկալվող արդյունքը
    Նախագծի ընդունման դեպքում իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար վարչական վիճակագրական հաշվետվությունների ներկայացման, ինչպես նաև հաշվետվությամբ ներկայացված տվյալների ամփոփման և արխիվացման  գործընթացները  կիրականացվի էլեկտրոնային եղանակով՝ «Շրջակա միջավայրի կառավարման ոլորտի թվային ծառայությունների հարթակ» էլեկտրոնային համակարգի համապատասխան բաժնի միջոցով, որի արդյունքում՝
· հաշվետվությունների վերլուծություններն ու տվյալների արխիվացումը կիրականացվեն ավտոմատացված եղանակով՝ կարճ ժամանակահատվածում և սահմանափակ ռեսուրսներով,
· կապահովվի թվային ծառայությունների մատչելիություն և համահունչ տվյալների հավաքագրում,
· կնվազի փաստաթղթաշրջանառության ժամանակը, կբարձրանա աշխատանքի արդյունավետությունը,
· կձևավորվեն մեծածավալ, միատեսակ և տարածաժամանակային վերլուծությունների հնարավորություն ընձեռող տվյալներ,
· կբարելավվի քաղաքականությունների մշակման և որոշումների կայացման գործընթացը։
Հնարավոր կլինի՝
· ձևավորել մթնոլորտն աղտոտող անշարժ աղբյուրների տարածական բազա,
· վերլուծել աղտոտիչների տարածական կուտակումները, 
· առավել ճշգրիտ գնահատել վնասակար ազդեցությունները՝ օբյեկտների նախագծման և տեղաբաշխման փուլում,
· ստեղծել կանխատեսման գործիքակազմ՝ համադրելով մթնոլորտային օդի որակի մոնիթորինգի ցուցանիշները և հաշվետվություններով ներկայացված արտանետումների տվյալները։

1. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

1. Կապը ռազմավարական փաստաթղթերի հետ. Հայաստանի   վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ.
Նախագծի մշակումը բխում  է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N1 հավելվածի «Շրջակա միջավայրի նախարարություն» գլխի 13-րդ բաժնի 7-րդ՝ «Շրջակա միջավայրի նախարարության կողմից լիցենզիաների ու թույլտվությունների տրամադրման էլեկտրոնային համակարգի ներդրում»  միջոցառման կատարման անհրաժեշտությունից։                                          

